
བཟུམ 

 

 
ས་ོསྐྱེས་ཤ་མུ་འཛུགས་སྐྱོང་འབད་ནིའི་སངོ་བརྡར་བྱིན་ཡདོཔ། 

 
ཝེང་མཁར་ སོ་ནམ་ཞིབ་འཚོལ་དང་གོང་འཕེལ་ལྟེ་བའི་ལས་
བྱེདཔ་༢༡ གིས་ སོ་སྐྱེས་ཤ་མུ་འཛུགས་སྐྱོང་གི་སོང་བརྡར་ནང་ 
བཅའ་མར་གཏོགས་ཡོདཔ་ཨིན་མས། སོང་བརྡར་ནང་བཅའ་
མར་གཏོགས་མི་ཚུ་ལུ་ ཤ་མུ་གི་ཐནོ་སྐྱེད་ཡར་དྲག་གཏང་ནིའི་
དོན་ལས་ ལག་ལེན་གྱི་རིག་རྩལ་དང་ ཚན་རིག་གི་ཤེས་ཡོན་
ཚུ་བྱིན་ནི་ལུ་ གཙོ་བོར་བསྟེན་ཡོདཔ་ཨིནམ་ད་ སོང་བརྡར་
འདི་ལས་ ལས་བྱེདཔ་ཚུ་གིས་ རིན་གོང་ཆེ་བའི་ཤ་མུ་ 
འཛུགས་སྐྱོང་འབད་ནིའི་ཐབས་ལམ་ཚུ་ ཁག་ཆེཝ་སྦེ་ ཤེས་
རོགས་བྱུང་ཡོདཔ་ཨིན་མས། 

སོ་སྐྱེས་ཤ་མུ་འདི་ ཟས་བཅུད་དང་ སྨན་གྱི་ཁེ་ཕན་ དེ་ལས་ 
ཚོང་འབྲེལ་གྱི་འོས་འབབ་ཚུ་ལས་བརྟེན་ཏེ་ འབྲུག་ལུ་ ཡོངས་
གྲགས་ཡོདཔ་ཨིན་མས།  

 

 

 

 

 
ཤ་མུ་འཛུགས་སྐྱོང་འབད་ནི་ལུ་ སོ་བ་སྐྱེད་མི་ ཡར་སེང་འགྱོ་
བའི་བསྒང་ལས་ ཚན་རིག་གི་ཐོག་ལས་ འཛུགས་སྐྱོང་འབད་
ཐངས་ཚུ་ ཡར་དྲག་གཏང་མི་འདི་གིས་ བཟའ་འཐུང་ཉེན་སྲུང་
དང་ གྲོང་གསེབ་ཀྱི་འཚོ་བའི་གནས་སྟངས་ ཡར་དྲག་གཏང་
ནི་ལུ་ ཁག་ཆེ་བའི་ འགན་ཁུར་འབག་ཚུགས་ནི་ཨིན་མས། 

ཝེང་མཁར་ སོ་ནམ་ཞིབ་འཚོལ་དང་གོང་འཕེལ་ལྟེ་བ་གིས་ དེ་
བཟུམ་མའི་ ལྕོགས་གྲུབ་ཡར་དྲག་གཏང་ནིའི་ལས་རིམ་ཚུ་གི་
ཐོག་ལས་ གསར་གཏོད་དང་ཡུན་བརན་གྱི་ སོ་ནམ་ལམ་
ལུགས་ཚུ་ ཡར་དྲག་གཏང་ནི་ལུ་ ལཱ་ཚུ་འབད་བཞིན་དུ་ཡདོཔ་
ཨིན་མས། 

 

 

 

 

སོ་ནམ་རིག་འཕེལ། 
སྤྱི་ལོ་ ༢༠༢༥ སྤྱི་ཟླ་ ༣ པ་དང་ ༤ པ།                                               སོ་ནམ་དང་སྒོ་ནོར་ལྷན་ཁག། 



 

 

སྤྱི་ལོ་ ༢༠༢༥ སྤྱི་ཟླ་ ༣ པ་དང་ ༤ པ།                                             ས་ོནམ་དང་སྒོ་ནོར་ལྷན་ཁག། 

           ཐོན་རིམ་      ༨༢ པ་ཨང་ ༥ པ།
            

སྟར་གོའི་ཤིང་མཐུད་སརོ་འབད་ནིའི་འཕྲུལ་རིག་འགོ་བཙུགས་
ཡདོཔ། 

 
མོང་སྒར་ལུ་ཡོད་པའི་ སྒེར་གྱི་གསོ་སྐྱོང་ཁང་ཅིག་ལུ་ ཚོང་
དོན་སོ་ནམ་དང་འཚོ་ཐབས་ཡར་སེང་ལས་རིམ་གྱི་ མ་དངུལ་
རྒྱབ་སྐྱོར་འབད་ཐོག་ སྟར་གོའི་ཤིང་མཐུད་སོར་འབད་ནིའི་
འཕྲུལ་རིག་(Hot Callusing Technology) འདི་ 
ཟད་འགྲོ་བགོ་བཤའི་ཐགོ་ལས་ འགོ་བཙུགས་ཡོདཔ་ཨིན་མས། 
ཧེ་མ་གི་རྩིས་ལོ་ནང་ལུ་ འཕྲུལ་རིག་འདི་ འབྲས་སྤུངས་ལུ་ 
ལག་ལེན་འཐབ་པའི་ཤུལ་ལས་  བརྒྱ་ཆ་༧༦ དེ་ཅིག་ མཐར་
འཁྱོལ་བྱུང་ཡདོཔ་ཨིན་མས། 

འཕྲུལ་རིག་འདིའི་དམིགས་ཡུལ་ངོ་མ་རང་ སྟར་གོའི་ལྕངམ་གི་ 
མཐུད་སོར་མཐར་འཁྱོལ་གྱི་ཚད་གཞི་འདི་ ཡར་སེང་འབད་དེ་ 
རིན་གོང་ཆེ་བའི་ ལྕངམ་ཚུ་བཙོང་ཐོག་ལས་ འོང་འབབ་ཡར་
སེང་འབད་ནི་འདི་ཨིན་མས། སྟར་གོ་འདི་ ཤིང་འབྲས་ས་ཡ་
བཙུགས་ནིའི་ལས་རིམ་འོག་ལུ་ ཐོན་སྐྱེད་གཙོ་བོ་ཅིག་སྦེ་ངོས་
འཛིན་འབད་དེ་ཡོདཔ་ད་ ལྕངམ་རེ་ལུ་ གོང་ཚད་ དངུལ་
ཀྲམ་༢༧༥ ལས་ ༣༠༥ གི་བར་ན་ བཀོད་དེ་ཡདོཔ་ཨིན། 
ཨིན་རུང་ སྟར་གོའི་ལྕངམ་ཚུ་ གཞན་མི་ཤིང་འབྲས་ཚུ་དང་
ཕྱདཔ་ད་ལུ་ མཐུད་སརོ་གྱི་མཐར་འཁྱོལ་ཚད་གཞི་འདི་ 
དམའ་ཤོས་སྦེ་ཡོདཔ་ད་ འདི་ཡང་ དྲོད་ཤུགས་ ༢༧°C དང་ 
རོན་གཤེར་ བརྒྱ་ཆ་༨༠ལས་༩༠ གི་ཚད་གཞི་དགོ་མི་ལུ་བརྟེན་
ཏེ་ཨིན་མས། 

 

འཕྲུལ་རིག་འདི་གིས་ ཤིང་མཐུད་སོར་འབད་ནི་ལུ་ ཕན་
ཐོགས་དོ་ཡོདཔ་ཨིན་མས། འདི་གིས་ མཐུད་སརོ་གྱི་དནོ་ལུ་ 
དྲོད་ཚད་ ༢༧°C དང་ རནོ་གཤེར་ལེགས་ཤོམ་སྦེ་ བཞག་
ཚུགསཔ་བཟོཝ་ཨིན་མས། འདི་ཡང་ ཆུ་ཚན་ (དྲོད་ཚད་༥༠ 
ལས་༥༥°C གི་བར་ན་ཡདོ་མི་) ཆུ་མཛོད་ཁང་ནང་ལས་ ཚད་
འཛིན་འབད་དེ་ ཤིང་མཐུད་སརོ་བརྒྱུད་དེ་ བསྐོར་འགྲུལ་
འབད་མི་འདི་གིས་ མཐར་འཁྱོལ་བྱུང་དོ་ཡོདཔ་མས། ཤིང་ཚུ་
ཡོད་མི་ཆུ་དུང་གི་ཚོར་འཕྲུལ་གྱིས་ ནང་འཁོད་ཀྱི་དྲོད་ཚད་འདི་ 
བརན་ཏོག་ཏོ་སྦེ་བཞག་ཚུགསཔ་ཨིན་མས། 

སྟར་གོའི་ལྕངམ་ཚུ་ སྤྱི་ཟླ་༢ པའི་ཚེས་༡༨ ལུ་ བཙུགས་
ཡོདཔ་ད་ བདུན་ཕྲག་༤ གི་རིང་ལུ་ ཆུ་དུང་ནང་ མཐུད་སོར་
མ་འབདཝ་ཚུན་ཚོད་ བཞག་ནི་ཨིན་མས། མཐུད་སོར་གྱི་བྱ་
རིམ་འདི་ eWeLink ཟེར་བའི་རིམ་ལུགས་ཐོག་ལས་ བལྟ་
རོག་འབད་ཚུགས་ནི་ཨིན་མས། ལྕངམ་གསོ་སྐྱོང་ཁང་ཤོང་ཚད་ 
མི་ཊར་ ༥ ལས་ ༡༡ སྦེ་མི་ནང་ལུ་ ལྕངམ་༡༤༤༠ དེ་ཅིག་ 
བཞག་ཚུགས་དོ་ཡདོཔ་ཨིན་མས། ཤིང་མཐུད་སོར་གྱི་མཐར་
འཁྱོལ་ བརྒྱ་ཆ་༧༠-༨༠ གི་བར་ན་ཡོདཔ་ད་ འདི་ལུ་བརྟེན་ཏེ་ 
འོང་འབབ་དངུལ་ཀྲམ་༢༧༧,༢༠༠ ལས་༣༡༦,༨༠༠ གི་བར་ན་ 
ཐོབ་ནི་ཨིན་མས། འཕྲུལ་རིག་འདི་གིས་ ས་གནས་ཀྱི་སྟར་
གོའི་ལྕངམ་ཐོན་སྐྱེད་ ཡར་དྲག་གཏང་ནི་རྐྱངམ་ཅིག་མེན་པར་ 
ནང་འདྲེན་ཡང་ མར་ཕབ་འབད་ཚུགས་ནི་ཨིནམ་ལས་ འོང་
འབབ་ཡར་སེང་འབད་ནི་ལུ་ ཕན་ཐགོས་འབྱུང་ནི་ཨིན་མས། 

 

 

 

 



 

 

སྤྱི་ལོ་ ༢༠༢༥ སྤྱི་ཟླ་ ༣ པ་དང་ ༤ པ།                                             ས་ོནམ་དང་སྒོ་ནོར་ལྷན་ཁག། 

བུམ་ཐང་ལུ་ ཨ་ཞེ་ཧནོ་ཅུམ་གྱི་ལཱ་འབད་ནི་ལུ་ སེམས་ཤུགས་
བྱིན་ད་ོཡདོཔ། 

 
བུམ་ཐང་རོང་ཁག་གི་སོ་ནམ་ལས་སྡེ་དང་ མཉམ་འབྲེལ་ཐོག་
ལས་ ཝེང་མཁར་ སོ་ནམ་ཞིབ་འཚོལ་དང་གོང་འཕེལ་ལྟེ་བའི་ 
རྒྱལ་ཡོངས་ཨ་ཞེ་ཧོན་ཅུམ་ལས་རིམ་གྱིས་ རྒྱ་མཚོ་ལས་མཐོ་
ཚད་མི་ཊར་༢,༦༠༠ ལས་ལྷག་སྟེ་ཡོད་པའི་ ས་གནས་ཚུ་ནང་ 
གནམ་བྱཱར་གྱི་ལོ་ཐོག་སྦེ་ ཨ་ཞེ་ཧནོ་ཅུམ་འཛུགས་སྐྱོང་འབད་
ནིའི་སྐོར་ལས་ གོ་བ་བརྡ་སོད་ཀྱི་ལས་རིམ་ འགོ་བཙུགས་
ཡོདཔ་ཨིན་པས། ལས་རིམ་འདི་གིས་ ཨ་ཞེ་ཧོན་ཅུམ་གྱི་ཁེ་
ཕན་ གསལ་སྟོན་འབད་ཡདོཔ་དང་ བཟའ་འཐུང་མ་འདྲཝ་
བཟོ་ནི་ཡང་ སྟནོ་ཡོདཔ་ཨིན་མས། དེ་ལས་ ལོ་ཐོག་འདི་ 
བཅུད་ཅན་ཅིག་ཨིནམ་ལས་ བཞེས་སྒོ་དང་སླ་བསྲེ་སྟེ་ཟ་ནི་ལུ་ 
སེམས་ཤུགས་བྱིན་ཡདོཔ་ཨིན་མས། 

དུས་ཅི་ ལས་རིམ་མོ་བཏབ་སྦེ་ སྟང་དང་ཆུ་སྨད་རྒེད་འོག་གི་ 
སོ་ནམ་པ་སྡེ་ཚན་ཆུང་ཀུ་ཅིག་དང་མཉམ་ འགོ་བཙུགས་ཡོདཔ་
ཨིན་མས། ལས་རིམ་འདི་ མཐར་འཁྱོལ་བྱུང་པ་ཅིན་ སང་
ཕོད་ ས་ཁ་མཐོ་སའི་ ས་ཁོངས་གཞན་ཚུ་ནང་ རྒྱ་སྐྱེད་འབད་
ནི་ཨིནམ་ད་ དེ་གིས་ མཐའ་ཟུར་གྱི་སོ་ནམ་པ་ཚུ་གི་དོན་ལུ་ 
བཟའ་འཐུང་དང་ཟས་བཅུད་ཉེན་སྲུང་ སྒྲིང་སྒྲིང་བཟོ་ནི་ལུ་ 
ཕན་ཐོགས་ནི་ཨིན་མས། 

 

 

 

 
 

ལོ་ལྔའི་འཆར་གཞི་༡༣ པའི་ ཆ་ཤས་ཅིག་སྦེ་ རྒྱལ་ཁབ་ནང་ 
ནང་འཁོད་བཟའ་སོད་དང་ ཕྱིར་ཚོང་གཉིས་ཆ་རའི་དོན་ལུ་ 
ཨ་ཞེ་ཧོན་ཅུམ་མེ་ཊིཀ་ཊཱན་༢༥༠ ཐོན་སྐྱེད་འབད་ནིའི་ 
དམིགས་གཏད་བསྐྱེད་དོ་ཡོདཔ་ཨིན་མས། དེ་ལུ་བརྟེན་ཏེ་ སོ་
ནམ་པ་ཚུ་གི་ འཚོ་བའི་གནས་སྟངས་ལུ་ རྒྱབ་སྐྱོར་འབད་ནི་
ཨིན་པས། ཨ་ཞེ་ཧནོ་ཅུམ་འདི་ རྒྱལ་ཁབ་གཅིག་ལས་ ཐོན་
སྐྱེད་གཅིག་ཟེར་བའི་ལས་རིམ་འགོ་ལུ་ འབྲུག་གི་གཙོ་རིམ་ཅན་
གྱི་ཐོན་སྐྱེད་སྦེ་ ངོས་འཛིན་འབད་དེ་ཡོདཔ་ད་ ལས་རིམ་འདི་
གིས་ དམིགས་བསལ་སོ་ནམ་ཐོན་སྐྱེད་ཀྱི་ བརྩི་མཐོང་ཡར་
དྲག་གཏང་ཐོག་ལས་ ཡུན་བརན་དང་བཟོད་བསྲན་ཅན་གྱི་ སོ་
ནམ་བཟའ་འཐུང་ལམ་ལུགས་ གོང་འཕེལ་གཏང་ནི་ལུ་ གཙོ་
བོར་བསྟེན་ནི་ཨིན་མས། 

 

 

 

 

 

 



 

 

སྤྱི་ལོ་ ༢༠༢༥ སྤྱི་ཟླ་ ༣ པ་དང་ ༤ པ།                                             ས་ོནམ་དང་སྒོ་ནོར་ལྷན་ཁག། 

           ཐོན་རིམ་      ༨༢ པ་ཨང་ ༥ པ།
            

ཚདོ་བསྲེའི་རིགས་གོང་འཕེལ་དང་ རིགས་སྤེལ་ནིའི་སངོ་བརྡར་
འགོ་འདྲེན་འཐབ་ཡདོཔ། 

 
སྤྱི་ལོ་ ༢༠༢༥ སྤྱི་ཟླ་ ༣ པའི་ཚེས་༡༠ ལས་ ༡༢ ཚུན་ 
བསམ་གཏན་གླིང་ སོ་ནམ་ཞིབ་འཚོལ་དང་གོང་འཕེལ་ལྟེ་བ་ལུ་ 
ཚོད་བསྲེའི་རིགས་གོང་འཕེལ་དང་ རིགས་སྤེལ་ནིའི་སོང་བརྡར་ 
འགོ་འདྲེན་འཐབ་ཡདོཔ་ཨིན་མས། ལས་རིམ་དེ་གིས་ བཅའ་
མར་གཏོགས་མི་ཚུ་ལུ་ ཚོད་བསྲེའི་རིགས་གོང་འཕེལ་དང་ 
རིགས་སྤེལ་ནིའི་ གཞི་རྩ་དང་ཐབས་ལམ་ཚུ་ ཧ་གོ་ནི་དང་ 
དེང་སང་གི་ རིགས་སྤེལ་ནིའི་ཐབས་ལམ་ཚུ་ གོམས་འདྲིས་
བཟོ་ནི་ དེ་ལས་ རིགས་སྣ་གདམ་འཐུ་དང་ དབྱེ་ཞིབ་ཀྱི་ཤེས་
ཡོན་ཚུ་ ཡར་དྲག་གཏང་ཐབས་ལུ་དམིགས་ཏེ་ འགོ་འདྲེན་
འཐབ་ཡདོཔ་ཨིན་མས། 

སོང་བརྡར་ནང་ རྒྱལ་ཡོངས་རང་བཞིན་སོ་ནམ་ལྟེ་བ་དང་ བཱ་
ཇོ་ བསམ་གཏན་གླིང་དང་ ཝེང་མཁར་གྱི་རྒྱལ་ཡོངས་སོ་ནམ་
ཞིབ་འཚོལ་དང་གོང་འཕེལ་ལྟེ་བ་གསུམ་ སྤན་བང་དང་རྩི་རང་
ལུ་ཡོད་མི་ སོ་ནམ་ཞིབ་འཚོལ་དང་གོང་འཕེལ་གྱི་ཡན་ལག་ལྟེ་
བ་གཉིས་ རྒྱལ་ཡོངས་སོན་ལྟེ་བ་ དེ་ལས་ བྷུ་ཊཱན་ཨཱལ་
པའིན་སིད་ཚུ་རྩིས་ཏེ་ ལས་སྡེ་སོ་སོ་ཚུ་ནང་ལས་ འགོ་དཔོན་
ཚུ་གིས་ བཅའ་མར་གཏོགས་ཡདོཔ་ཨིན་མས། 

 

 

 

 
སོང་བརྡར་འདི་ རྒྱལ་ཡོངས་རང་བཞིན་སོ་ནམ་ལྟེ་བ་གིས་ 
བསམ་གཏན་གླིང་ སོ་ནམ་ཞིབ་འཚོལ་དང་གོང་འཕེལ་ལྟེ་བ་
དང་ མཉམ་འབྲེལ་ཐོག་ལས་ རང་འབྱུང་ཐོན་སྐྱེད་མཐོ་རིམ་
སློབ་གྲྭ་དང་ འཛམ་གླིང་ཚོད་བསྲེ་ལྟེ་བ་ལས་ སླབོ་སྟོན་པ་ཚུ་
གིས་ འགོ་འདྲེན་འཐ་བ་ཡོདཔ་ཨིན་མས། སོང་བརྡར་འདི་
ཡང་ ཨེ་ཤི་ཡཱན་བཟའ་འཐུང་དང་སོ་ནམ་མཉམ་འབྲེལ་ལས་སྡེ་
(AFACI) གིས་ མ་དངུལ་རྒྱབ་སྐྱོར་འབད་ཡོདཔ་ཨིན་མས། 

སློབ་སྟོན་པ་ཚུ་གིས་ རིགས་སྤེལ་ནི་དང་ ཚོད་བསྲེའི་རིགས་
གོང་འཕེལ་གཏང་ནི་ ལོ་ལྔའི་འཆར་གཞི་༡༣ པའི་ནང་ གཙོ་
རིམ་ཅན་གྱི་ལོ་ཐགོ་ དེ་ལས་ རིགས་སྣ་དང་ སོན་གྱི་སྤུས་
ཚད་ཚུ་ བདག་འཛིན་འཐབ་ནིའི་དོན་ཚན་མ་འདྲཝ་ཚུ་གི་ཐོག་
ལུ་ སློབ་སྟོན་འབད་ཡོདཔ་ཨིན་མས། དེ་མ་ཚད་ བླམ་བན་
དའི་སོན་བཏོན་ནི་དང་ བསག་བཞག་ནི་ དེ་ལས་ བླམ་བན་
ད་དང་ ཨེ་མའི་རིགས་སོན་སྤེལ་ནིའི་སྐོར་ལས་ ལག་ལེན་གྱི་
འགྲེམས་སོྟན་ཚུ་ཡང་ འགོ་འདྲེན་འཐབ་ཡོདཔ་ཨིན་མས། 
སོང་བརྡར་འདི་གིས་ བཅའ་མར་གཏོགས་མི་ཚུ་ལུ་ ལུང་
ཕྱོགས་རེ་རེ་ནང་ དམིགས་བསལ་གྱི་ སོ་ནམ་པ་ཚུ་གི་ 
དགོས་མཁོ་ཚུ་ བརྗེ་སརོ་འབད་ནིའི་གོ་སྐབས་ བྱིན་ཡོདཔ་
ཨིན་མས། དེ་མ་ཚད་ ཞིབ་འཚོལ་པ་ཚུ་གི་ ལྕོགས་གྲུབ་གོང་
འཕེལ་གཏང་ནི་དང་ རྒྱལ་ཡོངས་ཀྱི་གཙོ་རིམ་ཚུ་གྲུབ་ཐབས་ལུ་ 
ཞིབ་འཚོལ་གྱི་ལཱ་ཚུ་ མཐུན་སྒྲིག་འབད་ནི་ལུ་ ཕན་ཐོགས་བྱུང་
ནི་ཨིན་མས། 



 

 

སྤྱི་ལོ་ ༢༠༢༥ སྤྱི་ཟླ་ ༣ པ་དང་ ༤ པ།                                             ས་ོནམ་དང་སྒོ་ནོར་ལྷན་ཁག། 

           ཐོན་རིམ་      ༨༢ པ་ཨང་ ༥ པ།
            

གཡག་གི་ཕ་སནོ་ཁབ་དང་སྐྱེ་རྒྱུན་གྱི་ཐགོ་ལུ་སངོ་བརྡར་འབད་
ཡདོཔ། 

 
སྒོ་ནོར་ལས་ཁུངས་ཀྱིས་ ས་ཁ་མཐོ་སའི་རོང་ཁག་ཚུ་ནང་ལས་
ཕར་ གཡག་གསོ་སྐྱོང་འབད་མི་རྒེད་འོག་ཚུ་གི་ སྒོ་ནརོ་འགོ་
དཔོན་ཚུ་ལུ་ གཡག་གི་ཕ་སོན་ཁབ་དང་ སྐྱེ་རྒྱུན་གྱི་ཐགོ་ལུ་
སོང་བརྡར་ བྱིན་ཡདོཔ་ཨིན་མས། སོང་བརྡར་འདི་ རྩིས་ལོ་
༢༠༢༤-༢༠༢༥ གི་དོན་ལུ་ རྒྱ་གར་གཞུང་གི་ལས་འགུལ་གྱི་ 
གྲོགས་རམ་འོག་ལུ་ རྒྱལ་གཞུང་ཞི་གཡོག་ལྷན་ཚོགས་ཀྱིས་ 
ཆ་འཇོག་འབད་མི་ དུས་ཐུང་སོང་བརྡར་ཚུ་གི་གྲས་ལས་གཅིག་
ཨིན་མས། 

ས་ཁ་མཐོ་སའི་རོང་ཁག་དང་ དབང་འདུས་ཕོ་བྲང་ལུ་ཡོད་པའི་ 
རྒྱལ་ཡོངས་ས་ཁ་མཐོ་སའི་གོང་འཕེལ་ལྟེ་བ་ནང་ལས་ སྒོ་ནརོ་
འགོ་དཔོན་༡༠ གིས་ སོང་བརྡར་འདི་ནང་ བཅའ་མར་
གཏོགས་ཡོདཔ་ཨིན་མས། སོང་བརྡར་དེ་ཡང་ སྤྱི་ཟླ་༣ པའི་
ཚེས་༡༠ ལས་༡༤ ཚུན་ འོད་གསལ་སྤང་ལུ་ཡོད་པའི་ རྒྱལ་
ཡོངས་ཨོ་ཆས་ཞིབ་འཚོལ་དང་གོང་འཕེལ་ལྟེ་བའི་ནང་ལུ་ འགོ་
འདྲེན་འཐབ་ཡོདཔ་ད་ སོང་བརྡར་དེ་ཡང་ ལྟེ་བའི་འབྲེལ་ཡོད་
འགོ་དཔོན་ཚུ་གིས་ འགོ་འདྲེན་འཐབ་ནུག།  

 

 

 

 

ཉིནམ་ལྔ་གི་སོང་བརྡར་ནང་ལུ་ ཐནོ་སྐྱེད་ཡར་སེང་འབད་ནི་ལུ་ 
རིགས་མཚན་ཡར་དྲག་གཏང་ནིའི་དནོ་ལས་ གཡག་གི་ཕ་སོན་
ཁབ་དང་སྐྱེ་རྒྱུན་གྱི་ཐབས་རིག་ཚུ་ ཚུད་ཡོདཔ་ཨིན་མས། 

ཕ་སོན་ཁབ་དང་སྐྱེ་རྒྱུན་གྱི་འཕྲུལ་རིག་འདི་ འཛམ་གླིང་ནང་ལུ་ 
ཐོན་སྐྱེད་ཡར་སེང་འབད་ནི་དང་ རིགས་མཚན་ཡར་དྲག་བཏང་
ནི་ དེ་ལས་ ཨོམ་བཞོ་མི་སེམས་ཅན་ཚུ་ རིགས་བརྒྱུད་སྤེལ་
ནི་ འཛིན་སྐྱོང་འཐབ་ནིའི་དོན་ལས་ ལག་ལེན་འཐབ་མི་ 
འཕྲུལ་རིག་གཙོ་བོ་ཅིག་ཨིན་མས། སོང་བརྡར་འདི་ སོ་ནམ་
དང་སྒོ་ནོར་ལྷན་ཁག་གི་ ལོ་ལྔའི་འཆར་གཞི་༡༣ པ་དང་
འཁྲིལ་ཏེ་ སྒོ་ནོར་ཐོན་སྐྱེད་ཡར་དྲག་གཏང་ནི་དང་ ཐོན་སྐྱེད་
སྣ་མང་བཟོ་ནི་ དེ་ལས་ ཚོང་འབྲེལ་གྱི་ཐོག་ལས་ དཔལ་
འབྱོར་ཡུན་བརན་བཟོ་ནི་ལུ་ གཙོ་རིམ་བཟུང་ཡོདཔ་ཨིན་མས། 

སོང་བརྡར་འདི་ཚུ་གི་ཐོག་ལས་ ལས་ཁུངས་ཀྱིས་ ལ་ནོར་གྱི་
དོན་ལུ་ རིགས་བརྒྱུད་སྤེལ་ནིའི་འཕྲུལ་རིག་ཚུ་ སྒྲིང་སྒྲིང་བཟོ་
ནི་དང་ རིགས་མཚན་དང་ཐོན་སྐྱེད་ཡར་དྲག་གཏང་ཐོག་ལས་ 
གཡག་གསོ་སྐྱོང་འབད་མི་ཚུ་གི་ འཚོ་བའི་གནས་སྟངས་ཡར་
དྲག་གཏང་ནི་ལུ་ འཕྲོ་མཐུད་དེ་རང་ བརྩོན་ཤུགས་སྐྱེད་དོ་
ཡོདཔ་སྦེ་ གསལ་སྟོན་འབདཝ་ཨིན་མས། 

 

 
 
 
 
 
 
 

འབྲེལ་བ་འཐབ་སའི་ཁ་བྱང་།     གློག་འཕྲིན་ཁ་བྱང་ :ictd@moal.gov.bt  or  

བརྡ་དནོ་དང་བརྒྱུད་འབྲེལ་འཕྲུལ་རིག་སྡེ་ཚན། ས་ོནམ་དང་སྒོ་ནརོ་ལྷན་ཁག། webmaster@moal.gov.bt 

འགྲེམ་སྒྲོམ་ཨང་༡༠༩༥། འབྲུག་ཐིམ་ཕུག།    ཡངོས་འབྲེལ་འཆར་སྒོ: www.moal.gov.bt 

བརྒྱུད་འཕྲིན་ཨང་ :༠༢-༣༢༣༧༦༥ /༣༢༡༡༤༢ /༣༢༢༨༥༥ /༣༢༡༣༡༡ 

